Шымкенттегі «Қазақстан халқы Ассамблеясы» ғимаратындағы кездесу
2018 жылғы 9 шілдеде ҚР Парламенті Мәжілісінің депутаты, әлеуметтік-мәдени даму комитетінің мүшесі Наталья Жұмаділдаеваның Түркістан облысына жұмыс сапары басталды.

Айта кету керек, Наталья Жұмаділдаева Парламент Мәжілісіне Қазақстан халқы Ассамблеясы атынан сайланған депутат болғандықтан болар, жұмыс сапарының алғашқы күнін Шымкенттегі «Қазақстан халқы Ассамблеясы» ғимаратында облыстық ассамблея жанындағы құрылымдардың жетекшілерімен, этномәдени бірлестіктердің төрағаларымен және өңір тұрғындарымен кездесуден бастады

Бұл аймақта 20 облыстық этномәдени бірлестіктері, 15 ауданда және  қалаларында  51 аймақтық филиалдары бар. Олардың қарамағында 17 жастар қанаты мен 24 творчестволық бірлестіктер жұмыс жасайды. Түркістан облысы халық саны бойынша 2 929 196 адам саны бар үлкен облыс. Ал, ұлттық құрамы көп ұлтты: қазақтар – 2 135 364 (72,8%), өзбектер – 503 248 (17%), орыстар – 128 895 (4,4%), тәжіктер – 36 802 (1,2%), азербайжандар – 35 231 (1,2%), түріктер – 23 427 (0,7%), татарлар – 18 349 (0,6%), басқа этностар – 47 881 (1,6%) халқы бар. 
Шымкенттегі «Қазақстан халқы Ассамблеясының» ғимаратындағы кездесу барысында Парламент өкілі өңірімізге жасаған жұмыс сапары аясында ҚР Президентінің Қазақстан халқына арнаған биылғы Жолдауында айтылған [image: image3.jpg]


басымдықтардың облысымызда іске асырылу барысымен танысып, Елбасының «Бес әлеуметтік бастамасы» шеңберінде атқарылып жатқан жұмыстарды талқылады.
Сондай-ақ, осы күні Н.Жұмаділдаева Шымкент қаласындағы С.Ерубаев атындағы №24 мектеп-лицейінің және қалалық Оқушылар сарайының жұмысымен танысып, педагог кадрлармен жүздесті.  Кездесу барысында еліміздегі білім саласындағы реформалар, мұғалімдерді әлеуметтік қорғау мәселелері жан-жақты талқыланды.
Аймақтарға шығуға берілген уақыт аясында Мәжіліс депутаты Наталья Васильевна Түркістан қаласында, Сайрам, Төлеби, Ордабасы, Мақтарал, Сарыағаш аудандарындағы бірқатар әлеуметтік және өндірістік нысандарды аралап, еңбек ұжымдарымен, жергілікті тұрғындармен кездесулері және жеке қабылдаулары  жоспарланып отыр. 
